
Polisi Ffonau Symudol i Ddisgyblion 

Yn Ysgol Gyfun Gymraeg Bro Myrddin, rydym yn cydnabod defnyddioldeb ffonau symudol mewn sefyllfaoedd penodol. Sylweddolwn pa mor bwysig yw hi i rieni allu cadw mewn cysylltiad â’u plant drwy ffôn symudol y tu allan i oriau ysgol. Fodd bynnag, yn lleol ac yn genedlaethol, mae tystiolaeth gynyddol o gamddefnyddio ffonau symudol, gan gynnwys bwlio ar-lein, defnydd amhriodol o ddelweddau a mathau eraill o aflonyddu. Sylweddolwn hefyd fod y ffaith bod disgyblion yn treulio cymaint o’u hamser o flaen sgrin yn bryder cynyddol oherwydd yr effaith negyddol ar ddysgu a lles. Gall ffonau symudol effeithio ar eu haddysg trwy dynnu sylw dysgwyr yn ystod y diwrnod ysgol, eu hatal rhag cryfhau cyfeillgarwch bywyd go iawn. Trwy leihau’r defnydd o ffonau rydym yn anelu at gael gwared ar y rhwystrau fel y gall disgyblion ganolbwyntio’n llawn yn eu gwersi a threulio amser o ansawdd yn cymdeithasu gyda’i gilydd yn eu hamser rhydd. Yn wyneb hyn ein bwriad yw gweithredu gwaharddiad ffonau symudol yn ystod oriau ysgol. 

Cwricwlwm ac Atal

Mae’r rhaglen ABCh ac Iechyd a Lles ar draws yr ysgol yn ceisio mynd i’r afael ag anfanteision posibl defnyddio cyfryngau cymdeithasol. Mae cynlluniau gwaith yn rhoi cyfleoedd i ddisgyblion ddysgu am gymwysiadau sy’n briodol i’w hoedran a’r risgiau posibl sy’n gysylltiedig â defnyddio cyfryngau cymdeithasol. Ochr yn ochr â’r ddarpariaeth ABCh mae’r ysgol yn cael ei chefnogi gan raglen gyswllt yr heddlu.  

Yn ogystal, defnyddir gwasanaethau i gyfleu neges ynghylch defnydd diogel o’r rhyngrwyd.

Dysgwyr blwyddyn 7 – 11:

· Nid yw’r disgyblion yn cael defnyddio ffonau symudol ar safle’r ysgol. Felly, mae’n rhaid i ffonau symudol/teclynnau gael eu diffodd yn ystod oriau ysgol a’u rhoi yn y swyddfa tan ddiwedd y dydd. Mae hyn yn cynnwys oriawr ‘SMART’ neu Apple – mae’r rhain yn ffonau symudol i bob pwrpas ac fe fyddant yn cael eu trin yn yr un modd. 
· Wrth gyrraedd safle’r ysgol rhaid gosod ffonau/teclynnau a chlustffonau yn y swyddfa ac ni ddylid eu symud oddi yno, oni bai bod aelod o staff yn caniatáu hyn, nes iddynt adael safle’r ysgol ar ddiwedd y dydd. 
· Os bydd unrhyw ddisgybl yn defnyddio’i ffôn symudol heb ganiatâd aelod o staff yn ystod oriau ysgol, bydd y ffôn yn cael ei gymryd gan aelod o staff a’i rhoi yn y swyddfa.  
· Gall rhieni, gwarchodwr neu oedolyn sy’n aelod estynedig o’r teulu gasglu’r ffôn o’r brif swyddfa ar unrhyw adeg sy’n gyfleus yn ystod y tymor ysgol.  
· Os bydd rhieni’n dymuno cysylltu â’i blentyn yn yr ysgol, rhaid iddynt ddefnyddio rhif ffôn yr ysgol: 01267 234 829. 
· Os bydd angen i ddisgybl gysylltu â’r cartref yn ystod y dydd, gall fynd i’r dderbynfa a defnyddio ffôn yr ysgol. 
· Pan fydd disgyblion yn mynychu taith neu weithgaredd chwaraeon oddi ar y safle, gall disgyblion ddefnyddio eu ffonau symudol eu hunain i gysylltu â’u cartref i drefnu eu bod yn dychwelyd adref yn ddiogel. 
· Os bydd disgybl yn penderfynu dod â ffôn symudol i’r ysgol a’i gadw yn ei bag/fag, nid yw’r ysgol yn derbyn unrhyw gyfrifoldeb am golled neu ddifrod. 
· Os oes angen ffôn symudol o ran rhesymau meddygol penodol, cytunir hyn gyda’r ysgol o flaen llaw. 
· Ni chaniateir defnyddio clustffonau neu gysylltu gydag unrhyw beth trwy Bluetooth yn ystod y diwrnod ysgol.  

Os fydd disgybl yn gwrthod rhoi’r ffôn symudol/teclyn i aelod o staff, yna bydd yr ysgol yn dilyn camau rheoli ymddygiad yr ysgol. 

Mae achosion o fwlio seibr yn cael eu cyfeirio at sylw’r Heddlu.  

Bydd myfyrwyr blwyddyn 12 a 13 yn gallu cyrchu eu ffonau yn ardal y 6ed dosbarth yn unig.  Heblaw am yr ardaloedd hyn, mae’r un rheolau’n berthnasol.

Torri Rheolau

Ymdrinnir ag unrhyw fath o gamddefnydd o ffôn symudol fel achos difrifol o dorri ymrwymiad y myfyriwr ac ymdrinnir ag ef yn unol â’r Polisi Ymddygiad. Bydd ‘camddefnydd’ yn ôl disgresiwn y Pennaeth:

· Anfon negeseuon amrhiodol
· Anfon negeseuon neu bostiadau amhriodol i wefannau rhwydweithio cymdeithasol neu flogio 
· Tynnu lluniau a/neu fideos yn yr ysgol
· Tynnu lluniau neu ffilmio staff neu fyfyrwyr eraill heb yn wybod iddynt na’u caniatâd
· Tynnu lluniau neu ffilmio mewn toiledau, ystafelloedd newid ac ardaloedd tebyg
· Bwlio, aflonyddu, bychanu neu fygwth staff neu fyfyrwyr drwy ddefnyddio negeseuon testun, e-bost neu amlgyfrwng
· Bydd defnyddio’r ffôn symudol y tu allan i oriau ysgol i godi ofn neu ofid ar staff a myfyrwyr yn cael ei ystyried yn groes i’r canllawiau hyn yn yr un modd â defnydd annerbyniol sy’n digwydd yn ystod amser ysgol.
· Trefnu yn fwriadol sefyllfaoedd lle mae ymatebion pobl yn cael eu ffilmio neu eu ffotograffio er mwyn bychanu, codi embaras a dychryn drwy gyhoeddi i gynulleidfa ehangach megis ar Facebook neu YouTube
· Bwlio trwy negeseuon testun, delwedd ac e-bost
· Postio deunydd ar wefannau rhwydweithiau cymdeithasol heb feddwl am y risgiau i’w henw da personol ac weithiau gyda’r bwriad bwriadol o achosi niwed i eraill
· Gwneud sylwadau amharchus, camliwio digwyddiadau neu wneud sylwadau cas am athrawon neu fyfyrwyr eraill
· Tarfu cyffredinol ar ddysgu a achosir gan fyfyrwyr yn cyrchu ffonau mewn gwersi
· Myfyrwyr yn ffonio rhieni heb ganiatad
· Myfyrwyr yn ffonio rhieni yn syth ar ôl digwyddiad fel bod gallu staff i ddelio â digwyddiad yn cael ei beryglu o gyhoeddi ffotograffau o fyfyrwyr agored i niwed, a all fod ar gynllun amddiffyn plant, lle gallai hyn eu rhoi mewn perygl ychwanegol.

Delio ag achosion o dorri rheolau

Ymdrinnir â chamddefnyddio’r ffôn symudol gan ddefnyddio’r un egwyddorion a nodir ym Mholisi Ymddygiad yr ysgol, gyda’r ymateb yn gymesur â difrifoldeb y camddefnydd. Mae myfyrwyr yn ymwybodol y gall camddefnydd difrifol arwain nid yn unig at gadw eu ffôn symudol, ond gall gynnwys y myfyriwr yn cael ei wahardd yn fewnol neu’n allanol o’r ysgol. Os yw’r drosedd yn ddifrifol, bydd yn cael ei hadrodd i’r Heddlu.

Sancsiynau

Hysbysir myfyrwyr a rhieni y cymerir camau priodol yn erbyn y rhai sy’n torri’r canllawiau defnydd derbyniol, gan ddilyn Polisi Ymddygiad yr ysgol. Yn ogystal:
· dylai myfyrwyr a’u rhieni fod yn glir iawn bod yr ysgol o fewn ei hawl i gadw eu ffôn lle torrwyd y canllawiau 
· os caiff ffôn ei chymryd o’r disgybl, bydd angen i riant/gofalwr gasglu’r ffôn o’r ysgol.
· dylai myfyrwyr bod yn ymwybodol y bydd yr heddlu’n cael gwybod os oes camddefnydd difrifol o’r ffôn symudol lle amheuir gweithgaredd troseddol.
· os yw myfyriwr yn cyflawni gweithred sy’n achosi aflonyddwch, braw neu drallod difrifol i fyfyriwr arall neu aelod o staff, gall y gosb yn y pen draw fod yn waharddiad.  Bydd yr ysgol yn ystyried effaith y weithred ar y dioddefwr wrth benderfynu ar y sancsiwn.

Gweithdrefn atal defnydd o ffôn

Os caiff ffôn symudol ei chymryd o’r disgybl yna:

· fe’i cedwir nes y bydd rhiant/gofalwr yn casglu’r ffôn yn bersonol o’r ysgol.
· bydd hyn yn cael ei gofnodi yn log ymddygiad yr ysgol at ddibenion monitro.
· bydd yr ysgol yn sicrhau bod offer a gymerwyd o ddisgybl yn cael ei storio yn y fath fodd fel ei fod yn cael ei ddychwelyd i’r person cywir.
· yn achos camddefnydd mynych neu ddifrifol bydd y ffôn ond yn cael ei ddychwelyd i rhiant/gofalwr y bydd gofyn iddo/iddi ymweld â’r ysgol drwy apwyntiad i gasglu’r ffôn.
· lle mae myfyriwr yn torri’r disgwyliadau yn barhaus, yn dilyn rhybudd clir, gall y Pennaeth wahardd y disgybl yn llwyr rhag dod â ffôn symudol i’r ysgol.  Gall hyn fod yn gofnod penodol neu’n waharddiad parhaol.
· lle defnyddiwyd y ffôn i bwrpas annerbyniol bydd gan y Pennaeth neu aelod dynodedig o staff yr hawl i weld y ffeiliau sydd wedi’u storio ynddi, ac os oes angen, ceisio cydweithrediad rhieni i ddileu unrhyw ffeiliau sy’n amlwg yn torri’r canllawiau hyn oni bai eu bod yn cael eu cadw fel tystiolaeth.
· Os bydd angen, bydd tystiolaeth o’r drosedd neu’r drosedd a amheuir yn cael ei chadw, yn ddelfrydol trwy gymryd ddyfais a’i chadw’n ddiogel neu drwy dynnu lluniau o’r sgrin. 
· Bydd yr ysgol yn ystyried a ddylid adrodd am ddigwyddiad i’r bwrdd diogelu lleol. 
· Dylai’r aelod staff dynodedig fonitro troseddau ailadroddus i weld a oes unrhyw batrwm yn y troseddwr neu’r dioddefwr y mae angen ymchwilio iddo yn bellach.

Mae cefnogaeth rhieni gyda hyn yn hanfodol bwysig ac yn cael ei werthfawrogi’n fawr iawn.  Mae llawer o astudiaethau i effeithiau negyddol amser sgrin ar iechyd meddwl, lles a datblygiad ymennydd pobl ifanc ac rydym yn teimlo ei bod yn ddyletswydd arnom i gymryd y camau pwysig hyn i geisio cefnogi lles a dysgu pob disgybl.

Cwestiynau Cyffredin 

Mae angen i mi gysylltu a fy mhlentyn yn ystod y diwrnod ysgol.  Sut y gallaf wneud hynny?

Rydym yn deall gall rhiant fod eisiau cysylltu a’u plentyn ar adegau yn ystod y diwrnod ysgol.  Mewn sefyllfa o’r fath, gofynnwn i rhieni ddilyn ein polisi presennol o ffonio swyddfa’r ysgol (01267 234 829) a bydd neges yn cael ei danfon i’ch plentyn yn syth bin.  

Mae angen i fy mhlentyn gysylltu â mi (rhiant) yn ystod y diwrnod ysgol.  Sut y gallant wneud hynny?

Dylai unrhyw ddysgwr sydd angen cysylltu â’r cartref fynd i’r swyddfa.  Mae gennym rhif ffôn pob rhiant/gofalwr ar ein system a gall y disgybl ddefnyddio’r cyfleusterau ffôn yno.

Beth os bydd dysgwr yn defnyddio ei ffôn i wirio ei amserlen neu i gael mynediad at Google Classroom?

Rhoddir copi o’i amserlen i holl ddysgwyr CA3 a CA4 ar ddechrau’r flwyddyn, a gallant gadw’r rhain yn eu cas pensiliau.  Mae gan staff hefyd fynediad at amserlen disgyblion felly mae cymorth wrth law os oes angen.  Mae gan pob disgybl fynediad i lyfrau chrome yn yr ysgol ar gyfer gweithio ar-lein, a gosodir yr holl dasgau gwaith cartref gan ddefnyddio Google Classroom, y gallant hefyd gael mynediad iddynt adref.

Beth am ddysgwyr ADY sy’n defnyddio eu ffôn i dynnu lluniau o nodiadau oddi ar y bwrdd gwyn neu i fonitro unrhyw gyflyrau meddygol.  Ydyn nhw’n cael defnyddio eu ffonau?

Bydd rhai dysgwyr (Gweler Atodiad 3) yn cael defnyddio eu ffonau at ddibenion addysgol neu feddygol (e.e. ar gyfer apiau sy’n monitro clefyd y siwgr, apiau cyfieithu ac ati).  Fodd bynnag, mae’n rhaid cytuno ar y defnydd hwn gyda’r ysgol naill ai fel rhan o’u cynllun gofal iechyd neu adolygiad ADY.  Bydd rhieni/gofalwyr yn cael gwybod yn syth am unrhyw ddefnydd amhriodol e.e. chwarae gemau neu ddefnyddio cyfryngau cymdeithasol tra’n esgus defnyddio eu ffonau am resymau addysgol neu feddygol.

Nid yw fy mhlentyn yn mynd i ymdopi heb ei ddyfais.

Mae caethiwed ffôn yn bryder cynyddol i lawer ohonom.  Bydd adegau pan fydd yn rhaid i bobol ifanc ac oedolion fynd heb eu ffôn symudol am wahanol resymau e.e. ni chaniateir ffonau symudol mewn unrhyw ystafell arholiad.  Teimlwn eu bod yn well addysgu a chefnogi dysgwyr a phobl ifanc nawr, cyn iddi ddod yn broblem fwy difrifol.

Ble gallaf ddod o hyd i gefnogaeth a chyngor ynghylch defnydd fy mhlentyn o gyfryngau cymdeithasol?

Mae gan GDDC (Grid Dysgu De Cymru) gyngor ac adnoddau gwych i gefnogi rhieni.  Dilynwch y dolenni isod am gyngor i rhieni:
https://swgfl.org.uk/resources/online-safety-guidance-for-parents/  

Parents and Carers – UK Safer Internet Centre

Inclusive Digital Safety advice for Parents and Carers | Internet Matters 

Topic: Online Safety and Social Media | SWGfL

Information, Advice and Support to Keep Children Safe Online (internetmatters.org)

Social Media Checklists | SWGfL

Teens 14+ online safety advice and expert tips | Internet Matters

Help & advice 11-18 year olds | Childnet

Resources for 11-19s - UK Safer Internet Centre Report Harmful Content

Gaming | SWGfL

Gallwch hefyd gael cymorth drwy HWB: https://hwb.gov.wales/keeping-safe-online

Mae cefnogaeth rhieni gyda hyn yn hanfodol bwysig ac yn cael ei werthfawrogi’n fawr iawn.  Mae llawer o astudiaethau i effeithiau negyddol amser sgrin iechyd meddwl, lles a datblygiad ymennydd pobl ifanc ac rydym yn teimlo ei fod yn ein dyletswydd i gymryd y camau pwysig hyn i geisio cefnogi lles a dysgu pob disgybl. 


Atodiad 1

Canllawiau ar gymryd ffôn o ddisgybl:  Canllaw yr Adran Addysg ar sgrinio a chwilio – yr hyn y mae’r gyfraith yn ei ganiatáu. (Fersiwn wedi’i ddiweddaru 2023)
(DS mae’r canllaw hwn yn cael ei adolygu ar hyn o bryd)

‘Pŵer cyffredinol Ysgolion i ddisgyblu, fel y nodir yn Adran 91 o Ddeddf Addysg ac Arolygiadau 2006’
Gweler isod am y ddogfen yn ei chyfanrwydd

https://www.gov.uk/government/publications/searching-screening-and-confiscation

Atodiad 2 – Cyd-destun Cyfreithiol

Troseddau Cyffredin sydd yn ymwneud â Chamddefnyddio Ffonau Symudol

Yr allwedd i’r ddwy drosedd isod yw bod y neges/llun/fideo mewn gwirionedd yn cael ei ANFON.  (Os mae dim ond ar ddyfais y caiff ei storio nid yw’r drosedd yn gyflawn).

1. Y Ddeddf Cyfathrebiadau Maleisus 1988
Mae’n drosedd anfon llythyr, cyfathrebiad electronig neu erthygl arall anweddus, hynod sarhaus neu fygythiol at berson arall gyda’r bwriad y dylai achosi trallod neu bryder iddynt.

2. Y Ddeddf Cyfathrebu 2003
Mae Adran 127 yn ymdrin â phob math o gyfathrebiadau cyhoeddus 127(1) mae person yn euog o drosedd os yw:
(a) ‘anfon drwy gyfrwng rhwydwaith cyfathrebu electronig cyhoeddus neges neu fater arall sy’n hynod sarhaus neu o gymeriad anweddus neu fygythiol; neu 
(b) achosi i unrhyw neges neu fater o’r fath gael ei anfon felly.

127(2) mae person yn euog o drosedd os yw, at y diben o achosi annifyrrwch, anghyfleustra neu bryder diangen i rywun arall  –
· anfon neges drwy gyfrwng rhwydwaith gyfathrebu electronig cyhoeddus y gwyddant ei bod yn anwir,
· achosi i neges o’r fath gael ei hanfon, neu
· yn defnyddio rhwydwaith gyfathrebu electronig gyhoeddus yn barhaus.

Atodiad 3
Ymateb yr Heddlu i ddigwyddiad yn yr ysgol
Detholiad o’r canllawiau Swyddfa Cartref ar y camau y dylai’r Heddlu eu cymryd pe bai trosedd wedi digwydd yn yr ysgol.

Er mwyn cynnal awdurdod disgyblu ysgolion, mae’r canllawiau hyn yn egluro egwyddorion cyffredinol yr NCRS fel y maent yn berthnasol yn benodol i ddigwyddiadau ar safleoedd ysgol.  Pan fydd yr heddlu wedi rhoi gwybod iddynt am ddigwyddiad a ddigwyddodd ar safle’r ysgol, gan gynnwys y rhai y tystiwyd, neu yr adroddwyd yn uniongyrchol iddynt, swyddogion sy’n gweithio yn yr ysgol, y byddent fel arfer yn ei gofnodi fel trosedd hysbysadwy, yn y lle cyntaf, bydd yn gwahodd y dioddefwr neu’r person sy’n gweithredu ar ei ran i riportio’r mater i’r pennaeth i gael ei drin.
(a) eu bod yn barnu ei fod yn ddigwyddiad difrifol fel y’i diffinnir isod (gweler y ddogfen lawn)
(b) wedi dod a’r mater  i sylw’r ysgol yn unol ag arfer dda (gweler y cyfeiriadau at y papurau canllaw isod), eu  bod yn derbyn cais ffurfiol gan yr ysgol i greu cofnod trosedd; neu 
(c) bod y plentyn, rhiant/gwarcheidwad neu gynrychiolydd y plentyn yn gofyn i’r heddlu greu cofnod trosedd.

Atodiad 4

Pryderon diogelu a allai gael eu codi drwy ddefnyddio ffôn symudol yn yr ysgol.

Myfyrwyr sy’n derbyn gofal
Efallai y bydd pryder diogelu os bydd MDG sydd a chyswllt cyfyngedig, neu gyswllt dan oruchwyliaeth yn unig â rhiant, yn cael ffôn symudol yn sydyn oherwydd gallai’r rhiant fod wedi darparu hwn i gadw mewn cysylltiad.  Dylid trafod hyn gyda’r athro dynodedig ar gyfer MDG yn yr ysgol.

Gofalwyr Ifanc
Mae rhai gofalwyr ifanc yn teimlo eu bod yn gallu  mynychu’r ysgol yn unig oherwydd bod eu ffôn symudol yn galluogi mynediad hawdd gyda’r person y maent yn gofalu amdano a gallant ymateb yn gryf i waharddiad ar ffonau neu gyfyngiadau ar eu defnydd.  Bydd angen i’r ysgol drin hyn yn sensitif.

Camfanteisio’n Rhywiol ar blant (CRhB)
Un o nodweddion rhai o’r achosion diweddar lle mae merched yn eu harddegau wedi cael eu paratoi ar gyfer rhyw yw eu bod wedi derbyn ffonau drud fel anrheg am wneud.  Dylai’r ffaith bod merched sydd a ffôn symudol ddrud yn annisgwyl nad ydynt yn debygol o allu fforddio un eu hunain greu pryder diogelwch. Defnyddir yr un dull yn aml i ddenu plant i werthu cyffuriau.

Angen Meddygol
Bydd rhai dysgwyr yn cael defnyddio eu ffonau at ddibenion addysgol neu meddygol (e.e.ar gyfer apiau sy’n monitro clefyd y siwgr, apiau cyfieithu ac ati).  Fodd bynnag, mae’n rhaid cytuno ar y defnydd hwn gyda’r ysgol naill ai fel rhan o’u cynllun gofal iechyd neu adolygiad ADY.










2
image1.jpg




image2.png




